
Lesson 6 

Sia Fangeno Manauach 
ngeni Kot 

(Lekkeig God have control of our lives.) 
 

ia fakkun kinisou ngeni Jesus ren an tongei me 
amanaua kich non ach osupwang o ren an mäno 
faniten tipisich. Sia etiwa I non manauach. Nge a 

namwot esap wor óch nefinach me i. Ina popun a ura 
sipwe fangeno unusen manauach o kutta I ren unusen 
netipach. Iwe, epwe 
wisen nemenem o 
siwini non manauach. 
 
Sipwe akkom anneani 
ewe poraus me non 
Paipen ussun än Jesus a 
köri Peter me John o ra 
nikitano mettoch meinisin 
o tapweno murin Jesus. 
Matt 4:18-22 (page 5 non 
“Ewe Kapasen God” 
förien chon Catholic) 
 
Sipwe pönueni kei kapaseis ussun ewe poraus. Met ka 
sani ika aucheani me non ei poraus? Met ei poraus a aiti 
ngeni kich ussun God ika pwan usun kich aramas? 

S 

Kapaseis me Wokisin 
 

1. Met nongonongun ach sipwe kuna God? 
Finding God is dependant on what? 

 
Jeremiah 29:11-13 (p 1051) 
“Ngang chok ua sinei ekkewe 

kokkot ua föri fanasengesimi, 

ekkewe kokkot epwe awora ami 

feffeita nge esap feiengaw, 

ekkewe kokkot oua epinukunuku 

epwe fis ngeni kemi non ekan 

fansoun repwe feito… 13Oupwe 

kutta ei, iwe oupwe kuna ei pokiten oua kutta ei seni 

___________ netipemi.” 

 
Pönuan: Sipwe kutta I seni ennetin netipach. Anneani 
pwan John 10:10 (p 179); Matt 11:28-30 (p 21); Isaiah 
1:18 (p 918) 

 
 
 
2. Met wewen ach sipwe kutta ika tongei Kot ren 

unusen netipach? What does it mean to search 
for and love God with all our hearts?  

Matthew 10:37-39 (p 19) “Ion mi tongei seman are inan 

_____ seni ei, ese ________ ngeni epwe nei chon kaeo. 

Ion mi tongei noun at are nengin nap seni ei, ese fich 

ngeni epwe nei chon kaeo. Ion ese _________ an 

irapenges o ______ muri, ese fich ngeni epwe nei chon 

kaeo. Ion a chok tumunu pwisin ________, epwe pout 

seni, nge are emon a ___________ manauan pokitei, iwe 

epwe angei sefani.” 

 
Pönuan: Ach tongei me tapweno murin Jesus epwe 
nampa ew auchean non manauach. Anneani pwan Matt 
22:37 (p 44); Matt 16:24-26 (p 33) 

 
 
 
3. Met wewen anon 

Jesus “Ion mi tongei 
seman are inan nap 
seni ei, ese fich ngeni 
epwe nei chon kaeo”? 
What is the meaning 
of Jesus words, “He 

that loveth father or mother more than me is not 
worthy of me”?  
 
John 14:15 (p 188)  “Ika ami mi tongei ei, iwe oupwe 

_________________ ai kewe annuk.”  

 
Exodus 20:3 (p 197) “Ousap pin ngeni emon god nge 

oupwe chok pin ngeni ____.” 
 
Pönuan: Sipwe anneasosichi Kot nap seni semach me 
inach are aramasach; äkkäwin nupwen met ra ereni kich ach 
sipwe föri mi ü ngeni än Kot kewe annuk. 
 
 
4. Met me non manauen 

Jesus a wisen aiti ngeni 
kich wewen “mwärei ach 
iräpenges o tapweto 
mürin”? How does Jesus 
life teach us the meaning 
of the phrase “take up 
our cross and follow 
Him”? 

 
Matthew 26:39 (p 54) “Iwe a 

pwan feinno ekis towaw senir, iwe a chapeno nepwun, iwe 

a iotek, ‘Semei ika pwe mi tufich, kopwe angei seni ei ei 

kapen riaffou! Nge esap ____ mochen, nge minne ka 

__________.’” 

 
Pönuan: Än Jesus iotek a aiti ngeni kich pwe ika 
mochenin netipach ese tipeew fengen me met Kot a 
mochen, sipwe finata ach sipwe föri netipen Kot,  nge esap 
netipach. Anneani pwan Matthew 26:36-44 (p 53). 

 
Kapasen awewe:  
A wor porausen unumön kairu ra mommot won efoch ira. 
Ruömön me neir ra finata pwe repwe ne mwet seni ewe ira.  
Fitemön nussun won ewe ira?  
Unumön ra chuwen mot won ewe ira, pwe ra 
finata repwe mwet seni ewe ira, nge rese chök 
apwönueta. Ese naf ach sipwe chök mochen 
tapweno murin Jesus, nge sipwe fen 
apwonueta o föri met sia finata. 
 
 
 
5. Nge ika a fakkun weires ai upwe föri netipen 

Kot, ifa ussun Kot epwe anisiei? When I find it 
difficult to do God’s will, how will God help me? 

Philippi 2:13 (p 341) “Pun ________ a angang non 

netipemi fansoun meinisin pwe oupwe ________ ne 

______________ netipan.” 

 
Pönuan: Kot epwe efisätä ai upwe mochen föri netipen o 
epwe fang ngeni ei ai tufich. 

 
 
 
6. Ika ka mefi pwe a kon watte met kopwe 

pönuku faniten Jesus, kopwe eäni ei kapaseis, 
“Met Jesus a pönuku fanitei?” If you feel that 
God is asking you to give up too much, ask 
yourself this question, “What has Jesus given up 
for my sake?”  

 
Isaiah 53:12 (p 987) 
“…A pwisin fangeno 
____________ o a fiti 
ekkewe aramas mi ngaw 
non ar sopongaw. I a 
angei ____________ 
chommong chon tipis o a 
iotekir pwe repwe 
_____________.” 

Pönuan: Jesus a pönuku mettoch meinisin pwe epwe 
amanaua kich. 

 
 
 
7. Ifan ewe ew mettoch mi kon auchea seni 

ekkewe mettoch meinisin sia ekiekin pönuku?  
 

Philippi 3:7-9 (p 342) “Nge iei, fanasengesin _________, 

ua fen poutano ekkewe mettoch meinisin mine ua 

aucheani me noom. 8Esap chok ekkewe mettoch, nge ua 

pwan poutano mettoch meinisin fan iten óch mettoch mi 

fakkun auchea senir, ai ________ ussun ________  

___________ ai Samol. Ua fen pönuku ekkewe mettoch 

meinisin fan itan, ua ekieki pwe ekkewe mettoch mi ngaw 

minen koturuno, pwe upwe tongeni sinei __________ 9 o 

chungeni i non mettoch meinisin…” 

 
Pönuan: A kon auchea ach sipwe sinei Jesus Kraist 
non manauach. 

 
Porausen awewe 
me Iotek:  

Murin ewe 
fansoun Jesus a 

nom won fonufan, ewe meinapen muun Rome, ewe eperor, 
a poputa ne erriafou ekkewe souneng meinisin. Iwe, a wor 
ew mwichen sounfiun Rome, napengeni ir souneng, ra niwin 
seni ar maun ngeni ew fönu. Ra nomono non ew neni 
unukun ew konik watte ika noom, nge a fakkun patapat. 

Naman a wor emon a akkafat ngeni ewe emperor pwe mei 
wor souneng nein kewe sounfiu. Ina minne ewe emperor a 
atouu annuk pwe repwe aüetä óch antare. Emon me emon 
sounfiu repwe pwereto o ninatiw óch wain won ewe antare, 
esissinen ar pin ngeni ewe emperor. 

Ewe meinapen ekkewe sounfiu esap souneng, nge a 
fakkun aucheani manauen noun kewe sounfiu mi souneng. 
Pun ir ra aramasöch. 

Iwe, ra tteten kewe sounfiu, nge kewe souneng neir rese 
kinamwe. Faik nein ekkewe ipuku sounfiu ra chechemeni än 
God we annuk a ura pwe sisap pin ngeni emon, nge God 
chök. Nupwen ra pwereto, ra ninano ewe wain won ewe 
pun., iwe rese pin ngeni  ewe Emperor. Iwe, ewe meinap a 
pwinitatiw senir ufer kewe, nge ra tinireno won ewe konik mi 
founó ussun “ice” pwe repwe mäno. 

Iwe ewe meinap a fakkun riaffou, pun a tongei noun kewe 
sounfiu. Ina popun ese tongeni méúr. Meinisin ra rongorong 
könun ekkewe souneng won ewe “ice.” Iei met ra eäni kön, 
“Faik sounfiu ra maun faniten Kraist. Ra win punun Kraist o 
tingor mwarir mwarin manau.” 

Ewe meinap a akku óch ekkei unukun ewe konik, arere 
chök a wor emon a fangeta. A minnininó ewe könun 
souneng. Iwe, a kuna emon neien ekkewe souneng a 
pwereto ren ewe ekkei. Ese tufich ngeni ewe sossot. 

Ewe meinap a chök uta o neneu ngeni ewe kiroch. A chök 
ausening o angchang ussun ekkewe souneng. Muttir chök, a 
pwinitatiw pwisin ufan kewe o säu  won ewe “ice” ren 
ekkewe souneng. 

Ekkewe sounfiu ra uta nukun ewe ekkei ra rongorong ewe 
kön a osomong sefan. “Faik sounfiu ra maun faniten Kraist. 
Ra win punun Kraist o tingor mwarir mwarin manau.” 

Sorotän ewe ran, ra kuna ekkewe sounfiu mi souneng me 
ewe meinap, nge ra mäno won ewe “ice.” Ra senetä o 
meser ra chök nenetä nang ren Jesus. 
 
“Jesus, kose mochen kopwe anisiei upwe pönuku mettoch 
meinisin o mut ngonuk om kopwe tonong o nemenemi 
manauei.” 
 

Itei _______________________


